
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
জীবনের মুখে চেয়ে সেইদিনও রবে জেগে,—জানি । জীবনের বদকে এসে মৃত্যু যদি উড়ায় উড়ানি,— ঘুমন্ত ফুলের মতো নিবন্ত বাতির মতো ঢেলে মৃত্যু যদি জীবনের রেখে যায়,—তুমি তারে জেদ্বলে চোখের তারার পরে তুলে লবে সেই আলোখানি । সময় ভাসিয়া যাবে,—দেবতা মরিবে অবহেলে,— তবুও দিনের মেঘ অাঁধার রাত্রির মেঘ ছানি চুমো খাবে !—মানুষের সব ক্ষুধা আর শক্তি ল’য়ে পবের সমুদ্র অই পশ্চিম সাগরে যাবে ব’য়ে ।
সকল ক্ষুধার আগে তোমার ক্ষুধায় ভরে মন । সকল শক্তির আগে প্রেম তুমি,—তোমার আসন সকল স্থলের পরে,—সকল জলের পরে অাছে ! যেইখানে কিছু নাই সেখানেও ছায়া পড়িয়াছে হে প্রেম তোমার !—যেইখানে শব্দ নাই তুমি আলোড়ন তুলিয়াছ !—অণ্ডকুরের মতো তুমি,—যাহা ঝরিয়াছে আবার ফুটাও তারে —তুমি ঢেউ,—হাওয়ার মতন ! আগমনের মতো তুমি আসিয়াছ অন্তরের কাছে ! আশার ঠোঁটের মতো নিরাশার ভিজে চোখ চুমি অামার বকের পরে মুখ রেখে ঘুমায়েছ তুমি !
জীবন হয়েছে এক প্রাথ’নার গানের মতন তুমি অTছ ব’লে প্রেম,—গানের ছন্দের মতো মন আলো আর অন্ধকারে দলে ওঠে তুমি আছ ব’লে ! হন্দয় গন্ধের মতো–হৃদয় ধাপের মতো জেলে ধোঁয়ার চামর তুলে তোমারে যে করিছে ব্যজন ! ওগো প্রেম,—বাতাসের মতো যেই দিকে যাও চলে আমারে উড়ায়ে লও আগুনের মতন তখন ! আমি শেষ হব শুধ, ওগো প্রেম, তুমি শেষ হ’লে ! তুমি যদি বেচে থাকো,—জেগে রবো আমি এই পৃথিবীর পর,
যদিও বকের পরে রবে মৃত্যু—মৃত্যুর কবর !
তবুও,—সিন্ধর জল—সিন্ধর ঢেউয়ের মতো ব’য়ে তুমি চলে যাও প্রেম ;—একবার বতমান হ’য়ে-— তারপর, আমাদের ফেলে যাও পিছনে—অতীতে,— সমতির হাড়ের মাঠে,—কাতিকের শীতে ! অগ্রসর হয়ে তুমি চলিতেছ ভবিষ্যৎ ল’য়ে— আজো যাবে দ্যাখো নাই তাহারে তোমার চুমো দিতে চলে যাও –দেহের ছায়ার মতো তুমি যাও রয়ে,—

		 এই পাতা শেষ সম্পাদিত হয়েছে ২০:২৯টার সময়, ২৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

